
ENTEROVİRUSLAR, TƏSNİFATI,XARAKTERİSTİKASI. POLİOMİELİTİN LABORATOR DİAQNOZU.

Picornaviridae fəsiləsinin Enterovirus cinsinə aşağıdakı viruslar aiddir: poliomielit, ECHO, Koksaki, eləcə də hepatit A viruslari. Bu viruslar 20-30 nm diametrlidir,bunlarm RNT-si infeksiondur. İnfeksiya, sitosid xarakterlidir, yəni bir qayda olaraq hiiceyrələrin məhvilə nəticələnir.
Poliomielit viruslari yalmz insan va meymunlardan ahnmiş toxuma kulturasında becərilir, çünki bunların becərilməsi üçün  mütləq membran reseptorları lazımdır. Bu viruslar toyuq embrionunda çoxalmır, laboratoriya heyvanları üçün də patogen deyildir. Poliomielit xəstəliyi fekol-oral yolla, bəzən də hava-damci yoluyla yoluxur, virusun ilkin çoxalması ağız, burun- udlaq, bağırsağın limfa düyünlərində olur. Sonra virus qanla dövr edərək mərkəzi sinir sistemini zədələyir. Lakin qanda anticisimlər olarsa virus blokada olunur və iflic baş vermir.
Koksaki və ECHO viruslar 1940-ci illərdən sonra kaşf edilmişdir. Koksaki viruslari ABŞ-ın Koksaki adlanan bir yerinda (Nyu-York ştati) uşaq iflici ilə xəstələnmiş uşaqlardan aınmışdır.
ECHO viruslar insanın bağırsaqlarından alınmışdır, bu ad aşağıdakı sözlərin baş hərflərindən təşkil olmuşdur (.Enterik sito- patogenic human orphans, yəni insanın sitopatogen yetim enterovirusları). Bu virusların morfologiyaları çox oxşasa da çoxalma şəraitləri müxtəlifdir. Məsələn , Koksaki B viruslari təzə dogulmuş siçanlar üçün  patogendir,Koksaki A viruslari patogen deyil, yaxud da ECHO viruslari meymunun böyrək toxumasında çoxalır, siçanlar üçün patogen deyil.
Bu viruslara da yoluxma fekal-oral, bəzən də hava-damcı yolla baş verir.
Enterovirus infeksiyalarının hamısına laboratoriya diaqnozu qoymaq üçün xəstədən qan, nəcis, onurga beyni mayesi, burun-udlaq mayesi götürülür. Virusu almaq üçün həssas kulturalar və yeni dogulmuş siçan yoluxdurulur. Bu zaman müayina materialı qarm boşluğuna, dəri altına və ya əzələ daxilinə yeridilir. Bu xəstəliklərdə müayina materialinın götürülməsinə xüsusi diqqət yetirilməlidir. Belə ki, xəstəliyin 1-ci həftəsində 2-3 q nəcis götürüb penisillin şüşəsinə qoyulur, distilla edilmiş su ilə 20%-li suspenziya hazirlanır, sentrifuqadan keçirilir, sonra çöküntü hər hansı antibiotiklə qarişdırılır və 1-2 saat otaq temperaturunda saxlanılır,sonra sterilliyi yoxlamaq üçün  əkmə aparılır, qalan hissə isə 20°C-da saxlanılır.
Burun-udlaq seliyi quru tanponla götürülür, sonra pambığın səviyyəsindən çubuq qırılır və içərisində fizioloji məhlul olan penisillin şüşəsinə qoyulur. Burun-udlaq yuyuntusu götürmək üçün 10 ml fizioloji məhlulla qarqara edilir va penisillin şüşəsinə  tökülür. Sonra mayelər sentrifuqadan keçirilir, üzərinə antibiotik əlavə edib soyuqda saxlamılır.
Bunlardan sonra yoluxdurma aparılır, adətən,4-7 gün sonra heyvan xəstələnir (çəki azalır, göyərir,asma, sonra da heyvanda ifliclər əmələ gəlir). Əgar Koksaki-A-dırsa, eninəzaloqlı əzələlərin, piy və daxili orqanların ocaqlı zədələnməsi olur. II tip poliomielit viruslari üçün  mərkəzi sinir sistemində dəyişikliklərin baş verməsi xarakterikdir. Poliomielitin digar tiplərilə heyvan  xəstəlanmir.
Enteroviruslarin alinmasının an universal üsulu toxuma kulturasinın yoluxdurulmasidir. Sitopatik effektin yaranmasi enteroviruslarin çoxaldığına dəlalət edir. Belə ki, yoluxdurmadan 12 gün keçənədək hüceyrələrdə degenerasiya baş verir.
Alınmış enterovirusların identifikasiyasında etalon immun zərdablarla enteroviruslarin siçanlarda törətdiyi infeksion xəstəliyin qarşisının alınması və ya toxuma kulturasında onun əmələ gətirdiyi sitopatik təsirin qarşısının alınmasına əsaslaınr. Bunu rəng göstəricinin köməyilə də etmək olar. Belə ki,toxuma kulturasi mühitin pH-ın öz mübadilə məhsulları ilə dəyişmək qabiliyyətinə malikdir, bunun da nəticəsində mühitin rəngi qırmızıdan sarıya keçir.
Enterovirus infeksiyalarının laboratoriya diaqnozunda seroloji üsuldan da istifadə edilir, cüt zərdablarla HALR,KBR va BNR qoyulur. Bunun üçün  xəstəliyin əvvəlində və 3-4 həftə keçdikdən sonra xəstədən qan zardabı götürülür. Antigen kimi vrusların etalon ştammları işlənir.
Poliomielit zamanı neytrallaşma reaksiyası sitopatik effektə, rəng göstəricisinə va ya piləkcik üsuluna əsaslanır. Koksaki B va ECHO viruslarının törətdikləri xəstəliklərdə isə neytrallaşma reaksiyası yalnız sitopatik effektə və ya rəng göstəricisinə əsasən ölçülür.
Koksaki A viruslarının törətdiyi xəstəlik zamanı bioloji neytrallaşma təkcə yeni dogulmuş siçanlar üzərində aparılır.
ECHO viruslarının  törətdikləri xəstəliklərin serodiaqnostikasında HALRqoyulur.
Bütün hallarda KBR qoymaq olar,lakin yadda saxlamaq lazımdır ki, ilkin diaqnostikada bu reaksiya müsbət nəticə vermir. Enterovirus infeksiyalarının serodiaqnostikasında anticimlərin titrinin 4 dəfə artmasi diaqnozu dəqiqləşdirir.
